
1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Եվրոպական միության կողմից «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի գումարներից 2022 թվականի մայիսի 26-ի թիվ 767-Ն որոշմամբ Հակակոռուպցիոն կոմիտեի տեխնիկական հագեցվածության ապահովման նպատակով հատկացվել է 409,385.1 հազ․ դրամ, ծախսը կազմել է շուրջ 310․0 մլն դրամ։ Գումարի մնացորդը վերադարձվել է պետական բյուջե։
Ներկայումս, Հայաստանի Հանրապետության քրեական դատավարության օրենսգրքի 214-րդ հոդվածի 3-րդ մասով նախատեսված քննչական գործողությունների պարտադիր տեսաձայնագրման պահանջն ապահովելու նպատակով անհրաժեշտություն է առաջացել ձեռք բերել համապատասխան տեխնիկական միջոցներ։Նախատեսվում է ձեռք բերել 80 հատ տեսախցիկ (ինքնավար պաշտոնզբաղեցնող անձանց թվին համապատասխան)։ 
Անհրաժեշտ տեսախցիկների ձեռքբերման նպատակով «Գնումների մասին» օրենքի 15-րդ հոդվածի 6-րդ մասի հիման վրա հայտարարված մրցույթի արդյունքում Հակակոռոպցիոն կոմիտեի և «ԻՄՊԵՔՍ» ՍՊԸ-ի միջև 2023 թվականի մայիսի 4-ին կնքվել է գնման պայմանագիր։ ՀՀ ֆինանսների նախարարության կողմից առաջարկվել է քննարկել ձեռք բերվող կինոխցիկների միավորի գնի նվազեցման հարցը՝ հաշվի առնելով, որ Նախագծով առաջարկվող գնման առարկայի միավորի գինը գերազանցում է Քննչական կոմիտի կողմից նույն նպատակի համար ձեռքբերվող գնման առարկայի գինը: 
Հակակոռուպցիոն կոմիտեի կողմից միջոցներ են ձեռնարկվել  կնքված պայմանագրի գնի նվազեցման ուղղությամբ, որը մերժվել է մատակարար կազմակերպության կողմից։ Վերոգրյալով պայմանավորված՝ ՀՀ հակակոռուպցիոն կոմիտեի կողմից «Գնումների մասին» օրենքի 15-րդ հոդվածի 6-րդ մասի հիման վրա նախաձեռնվել է նոր գնման ընթացակարգ, որի արդյունքում կնքվել է ՀՀ ՀԿԿ-ԷԱՃԱՊՁԲ-ՏՁՍ-23/21 պայմանագիրը «Ջեներալ-Մորիս» ՍՊԸ հետ։ Պայմանագրի գինը նախկին 19,800․0հազ․ դրամի փոխարեն կազմել է 13,593․6 հազ․ դրամ։ 
Վերոնշյալ պայմանագրով նախատեսված ապրանքների ձեռքբերման ֆինանսավորումն ապահովելու նպատակով որոշման նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ և լրացումներ, մասնավորապես, 13,593․6 հազ․ դրամով նվազեցնել 1228 ծրագրի «31001․ Հակակոռուպցիոն կոմիտեի շենքային պայմանների ապահովում» միջոցառմամբ նախատեսված գումարը, քանի որ Արդարադատության թաղամասի կառուցման շուրջ քննարկումները շարունակվում են և դեռ վերջնականապես չեն ավարտվել և այն ուղղել Հակակոռուպցիոն կոմիտեի 1231 ծրագրի «31001․ ՀՀ հակակոռուպցիոն կոմիտեի տեխնիկական հագեցվածության բարելավում » միջոցառմանը։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

2․ Կարգավորման նպատակը, ակնկալվող արդյունքները
Նախագծի ընդունման արդյունքում հնարավորություն կստեղծվի ապահովել Քրեական դատավարության օրենսգրի համաձայն քննչական գործողությունների համար անհրաժեշտ տեսախցիկների համար անհրաժեշտ գումարը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծն առնչվում է Հայաստանի Հանրապետության կառավարության  2021-2026թթ. ծրագրի 5.3 և 5․5 կետերին, մասնավորապես, ապահովում է Հակակոռուպցիոն կոմիտեի նյութատեխնիկական հագեցվածությունը ։ 
2

